
CEO KUMPULAN TAN CHONG HOLDINGS BERHAD KONGSI PENGALAMAN SEBAGAI
AHLI PERNIAGAAN BERJAYA
ek

UUM ONLINE: Penerima ljazah Kehormat Doktor Falsafah (Perniagaan Antarabangsa), Dato’
(Dr.) Khor Swee Wah @ Koh Bee Leng atau turut dikenali sebagai Dato’ Rosie Tan telah
berkongsi pengalaman beliau sebagai ahli perniagaan berjaya pada program Meet & Greet
Dato’ Rosie Tan di Anjung Tamu, baru-baru ini.

Beliau yang merupakan Ketua Pegawai Eksekutif Kumpulan Tan Chong Motor Holdings
Berhad berhasrat untuk menyumbang semula kepada komuniti dan generasi milenial dengan
hasil kejayaan yang dikecapinya sekarang.



Justeru, beliau telah menyediakan booth khas untuk sesi temuduga kepada graduan UUM
yang berminat untuk menjadi warga kerja atau ingin menjalani latihan industri dalam pelbagai
bidang di syarikat miliknya dan lebih 100 pelajar telah mengunjungi booth tersebut.

Dato’ Rosie Tan yang merupakan Ahli Majlis Penasihatan Universiti Industri UUM di bawah
sekretariat Pusat Kerjasama Universiti-Industri (CUIC) turut menyatakan hasrat untuk
menyumbang dalam bidang pembangunan pendidikan terutamanya di UUM.

Pada masa yang sama, beliau telah meluangkan waktu merasmikan Eureka.

Pengarah CUIC, Prof. Madya Dr. Marlin Marissa Malek berkata, Eureka merupakan ruang
rehat dan percambahan idea yang menampilkan konsep moden di CUIC.

Hadir sama, staf CUIC dan pegawai-pegawai kanan Tan Chong Holdings Berhad.

